
Inngangur 
Frá árinu 2007 hefur staðið yfir vöktun á lífríki og vatnsgæðum Þingvallavatns. Forsvarsaðilar 

verkefnisins eru Umhverfisstofnun, Landsvirkjun, Orkuveita Reykjavíkur, Bláskógabyggð og 

Þjóðgarðurinn á Þingvöllum. Um er að ræða sýnatökur og mælingar nokkrum sinnum á ári og hefur 

Náttúrufræðistofa Kópavogs sinnt þeim hluta sem snýr að vöktun á lífríki ásamt efna- og eðlisþáttum í 

vatnsbol. 

Hugtakið vöktun felur í sér að fylgst er ítrekað og á samræmdan hátt með sömu þáttum yfir langt 

tímabil. Langtímagagnaseríur, á borð við afurðir þessa verkefnis, eru fremur fágætar og verður 

verðmæti þeirra því meira eftir því sem þær spanna fleiri ár. Gögn sem aflað hefur verið í þessari vöktun 

ná m.a. yfir vatnshita sem mældur er með hitasíritum á stöð 2 (1. mynd). Er þeim komið fyrir á 

dýptarsniði frá yfirborði og niður á 40 metra dýpi og skrá þeir vatnshita á klukkustundar fresti. Þau 

gögn eru nú þegar orðin einstök á landsvísu þó að mælingarnar hafi ekki hafist fyrr en árið 2010. 

Vöktun Náttúrufræðistofu Kópavogs hefur beinst að nokkrum meginþáttum í svifvist Þingvallavatns, 

svifþörungum, hinum smásæju þyrildýrum, sviflægum krabbadýrum og loks að murtunni. Til viðbótar 

hefur verið safnað upplýsingum um ólífræna þætti eins og sýrustig og rafleiðni vatnsins, auk 

vatnshitans. Saman mynda þessir þættir helstu áhrifavalda í vistkerfi Þingvallavatns, en þeir geta verið 

háðir utanaðkomandi áhrifum og aðstæðum svo sem aðflutningi næringarefna, veðurfari og loftslagi. 

Á fyrstu árum vöktunarinnar fór fram samhliða sýnataka á þremur stöðvum í vatninu (stöðvum 1–3) 

sem settar voru niður eftir lengdarási vatnsins. Að þremur árum liðnum þótti ljóst að stöðvarnar þrjár 

endurspegluðu vel hver aðra og var þá ákveðið að einfalda sýnatökuna og beina sjónum að einni stöð, 

stöð 2 eða miðjustöðinni. Árið 2015 fór aftur fram samhliða sýnataka á tveimur syðri stöðvunum, 

stöðvum 2 og 3, í þeim tilgangi að færa sýnatökustöðina sunnar í vatnið þar sem meira dýpi er. Var það 

gert til að fylgjast með dreifingu lífvera neðan 40 metra dýpis, en botndýpið á miðjustöðinni (stöð 2) 

er 43 metrar meðan það er um 80 metrar á syðstu stöðinni, stöð 3. Frá árinu 2016 hefur sýnataka farið 

nær alfarið fram á stöð 3, að frátöldum hitamælingum með síritum sem áfram voru gerðar á stöð 2 og 

samanburðarsýnatöku á stöð 4, sem er í útfalli vatnsins. 

Frá árinu 2015 hafa svifþörungar verið greindir til tegunda, en slík greining fór einnig fram á árunum 

2007–2010 þegar sýni voru send til Kanada til tegundagreininga. Sýnum hefur verið safnað sérstaklega 

í þessum tilgangi, bæði á dýptarsniði á stöð 3 sem og í útfalli vatnsins. Stór hluti sýnatökunnar frá árinu 

2015, ásamt allri úrvinnslu og skýrslugerð, hefur verið á hendi Gunnars Steins Jónssonar líffræðings 

(Gunnar Steinn Jónsson 2017, 2018, 2019). 

Lengst af hafa niðurstöður þessa vöktunarverkefnis verið gefnar út í árlegum skýrslum. Þær er  m.a. að 

finna á heimasíðu Náttúrufræðistofu Kópavogs (https://natkop.kopavogur.is/utgefidefni/skyrlsur 

/voktunarverkefni/) og er hér með vísað til þeirra varðandi aðferðalýsingar, meðhöndlun og úrvinnslu 

sýna. Að auki hefur komið út samantektarskýrsla fyrir fimm fyrstu ár vöktunarinnar (Hilmar Malmquist 

o.fl. 2012). Þá liggja fyrir fjögur handrit að greinum þar sem niðurstöður efnagreininga, greininga á 

dýrum í svifi, þörungum og þróun hitastigs eru raktar. Ætlunin er að birta þær í Náttúrufræðingnum, 

félagsriti Hins íslenska náttúrufræðifélags og eru þær í útgáfuferli. 

Í þessari skýrslu er gerð grein fyrir fyrirliggjandi niðurstöðum ársins 2019. Eins og áður er áhersla lögð 

á myndræna framsetningu helstu niðurstaðna auk þess að gefa yfirlit yfir sýnatökur sem vöktuninni 

tengjast. 

Framkvæmdalýsing 
Árið 2019 voru farnar alls fjórar rannsóknarferðir (16. maí, 25. júní, 28. ágúst og 1. nóvember) þar sem 

gerðar voru mælingar og sýni tekin í tengslum við vöktun Þingvallavatns (1. tafla). Framkvæmd 

vöktunarinnar var með hefðbundnum hætti á stöðvum 3 og 4. Sýni til talninga á svifdýrum voru tekin 

allt niður á 65 metra dýpi á stöð 3 og samhliða gerðar mælingar á vatnshita, rafleiðni og sýrustigi. Að 

auki var vatnshiti mældur með hitasíritum á dýptarsniði á stöð 2 á tímabilinu 17. maí til 31. október (1. 

mynd). Vatnssýnum til mælinga á næringarefnum og fleiri efnum var safnað á 5 m og 35 m dýpi, sýnum 

til tegundagreininga á svifþörungum var safnað á 5, 10, 20, 35 og 65 m dýpi á stöð 3, ásamt sýnum sem 

tekin voru á um 1 m dýpi á stöð 4 í útfalli vatnsins. Greiningar á efnasýnum voru gerðar á 

Nýsköpunarmiðstöð Íslands. Nánari framkvæmdalýsingu fyrir þennan hluta verkefnisins má sjá í fyrri 

gagnaskýrslum (t.d. Hilmar J. Malmquist 2012, Haraldur R. Ingvason o.fl. 2015, 2017). Þessu til viðbótar 

var safnað sýnum við útfall vatnsins í þeim tilgangi að fylgjast náið með tegundasamsetningu 

svifþörunga. Var sú sýnataka og úrvinnsla hennar á hendi Gunnars Steins Jónssonar. 

 

 

1. mynd. Sýnatöku- og mælistöðvar í Þingvallavatni árið 2019. 

1. tafla. Yfirlit yfir sýnatökur og mælingar á vegum Náttúrufræðistofu Kópavogs vegna vöktunar í Þingvallavatni árið 2019, alls 

fjögur skipti (16. maí, 25. júní, 28. ágúst og 1. nóvember). Að auki var tíu hitasíritum komið fyrir á stöð 2 með jöfnu millibili 

frá 4 m dýpi og niður á 40 m dýpi (sjá 1. mynd). Tölur í töflu eru fjöldi sýna eða mælinga. 

 

Niðurstöður og umræður 

Efna- og eðlisfræðilegir þættir 

Vatnssýni til efnamælinga voru tekin á stöð 3, á 5 m og 35 m dýpi í þremur ferðum árið 2019, en af 

óviðráðanlegum orsökum liggja niðurstöður ekki fyrir á þessari stundu. 

Vatnshiti, rafleiðni og sýrustig voru mæld á öllum sýnatökudýpum í fjórum sýnatökuferðum (2. tafla) 

og voru mælingarnar gerðar í vatnssýnataka strax og vatnssýnið var komið um borð í bátinn. Vatnshiti 

mældist á bilinu 4,4–10,0°C í þessum ferðum og var um greinilegan árstíðamun að ræða. Vatnshiti á 

mismunandi dýpum niður eftir vatnssúlunni var afar svipaður í maí og nóvember en breyttist töluvert 

með dýpi í júní og ágúst og munar þá 3–4 °C á vatnshita á 1 m og 65 m dýpi. Framangreindar tölur 

endurspegla þó ekki að fullu hitaferil sumarsins eins og fram kemur þegar gögn úr hitasíritum á stöð 2 

eru skoðuð. Þar sést að vatnshiti mældist á bilinu 4,4–14,0°C og að mesti dagshitamunur á vatnshita á 

4 m og 40 m dýpi var heilar 7,5°C dagana 5. og 6. ágúst. Rafleiðni og sýrustig sýndu lítilsháttar 

árstíðabundinn breytileika en einnig mátti greina breytingu að sumarlagi eftir dýpi. 

  

4

Tegund sýnis Mælibreytur 1 5 10 20 25 35 45 55 65 1

Þörungasvif
Ósíað sýni, 100 ml Tegundagr./talning 4 4 4 4 4 4

Ósíað sýni, 1 lítri Blaðgræna-a 4 4 4 4 4 4 4 4 4

Sjóndýpi 4 4 4 - - - - - - -

Dýrasvif 
Síað sýni, 9 lítrar, 45 µm Tegundagr./talning 4 4 4 4 4 4 4 4 4

Eðlisþættir - Fjölþáttamælir Vatnshiti 4 4 4 3 4 4 4 4 4 4

Sýrustig 4 4 4 3 4 4 4 4 4 4

Rafleiðni 4 4 4 3 4 4 4 4 4 4

Efnagreining 3 3

Murtuveiði, Svínanes Möskvastærðir (mm)

Stöðvar og dýpi (m)

3

10, 12,5, 15,5, 19,5 og 24

2. tafla. Vatnshiti, rafleiðni og sýrustig í Þingvallavatni í fjórum sýnatökuferðum árið 2019. Meðaltal, staðalfrávik, hámark og 

lágmark miðast við stöð 3. 

 

 

Sjóndýpi og blaðgræna-a 

Sjóndýpi var mælt í fjórum ferðum árið 2019 og mældist 7,5 m þann 16. maí, 12,5 m þann 25. júní, 13,8 

m þann 28. ágúst og 8,5 m þann 1. nóvember (2. og 3. mynd). Sjóndýpið í júní er með því meira sem 

gerist á þeim tíma en að öðru leyti fellur það næri meðaltölum fyrri ára.  

Vatnsýni til blaðgrænumælinga voru einnig tekin, en af óviðráðanlegum orsökum liggja niðurstöður 

ekki fyrir á þessari stundu. 

 

2. mynd. Sjóndýpi í Þingvallavatni árin 2007–2019 flokkað eftir árstíma. Mælt var á stöð 2 árin 2007–2015 og á stöð 3 

árin 2016–2019. 

Stöð Dýpi m 16.5.2019 25.6.2019 28.8.2019 1.11.2019 16.5.2019 25.6.2019 28.8.2019 1.11.2019 16.5.2019 25.6.2019 28.8.2019 1.11.2019

3 1 4,4 9,9 10 6,2 67,5 68,1 62,8 66,9 7,93 7,97 7,77 7,75

" 5 4,4 9,9 10 6,2 62,2 67,5 62,7 66,9 7,95 7,98 7,81 7,76

" 10 4,6 9,7 9,9 6,3 62,1 67,8 62,7 66,9 7,95 8,00 7,81 7,74

" 20 8,6 9,6 6,2 67,2 62,9 66,9 8,03 7,81 7,74

" 25 4,4 7,9 9,1 6,2 67,1 67,1 62,3 67 7,95 8,04 7,79 7,74

" 35 4,5 7,4 8,8 6,3 67,1 66,7 62,7 66,9 7,95 8,04 7,81 7,74

" 45 4,4 6,6 8,3 6,2 67,3 67,3 66,9 72,7 7,96 8,04 7,72 7,74

" 55 4,4 5,9 7,9 6,4 67,5 67,5 67,3 72,2 7,96 8,08 7,66 7,72

" 60 - 65 4,4 6,1 7,2 6,3 67,3 67,7 67,8 72,2 7,97 8,09 7,25 7,72

4 1,5 4,3 10,4 9,2 6 67,3 67,5 67,1 72,3 8,02 8,13 7,91 8,33

Meðaltal 4,4 8,0 9,0 6,3 66,0 67,4 64,2 68,7 8,0 8,0 7,7 7,7

Staðalfrávik 0,07 1,61 1,01 0,07 2,39 0,42 2,34 2,73 0,01 0,04 0,18 0,01

Hámark 4,6 9,9 10,0 6,4 67,5 68,1 67,8 72,7 8,0 8,1 7,8 7,8

Lágmark 4,4 5,9 7,2 6,2 62,1 66,7 62,3 66,9 7,9 8,0 7,3 7,7

Vatnshiti °C Rafleiðni µS/cm Sýrustig (pH)

Maí Júní/Júlí Ágúst / sept. Október

3. mynd. Magn blaðgrænu-a í Þingvallavatni 2007–2019 flokkað eftir árum. Mælt var á stöð 2 árin 2007–2015 og á stöð 3 árin 

2016–2019. 

 

Sviflæg krabbadýr 

Eins og fyrri ár má greina árstíðabundna framvindu í samsetningu svifkrabbadýra þar sem árfætlur eru 

meginuppistaða samfélagsins framan af sumri, en krabbaflær og þá aðallega langhalaflær, koma inn 

síðsumars og eru viðloðandi fram á haust (3. tafla). Þegar innbyrðis samsetning hjá árfætlum er skoðuð 

sést sami taktur í lífsferli þeirra og fyrri ár, þ.e. að sviflirfur þeirra (nauplius lirfur) eru algengar að vori, 

hverfa svo að mestu yfir sumartímann en koma svo aftur fram í töluverðum þéttleika að hausti. 

Þegar dreifing sviflægra krabbadýra er skoðuð eftir vatnsdýpi sést að mestan þéttleika er að finna á 10 

m dýpi (4. mynd) og er það í samræmi við niðurstöður fyrri ára. Þéttleikinn á 5 og 25 m dýpi er um 

helmingur þess sem er á 10 m dýpi, og minnkar svo eftir því sem dýpi eykst. 

4. mynd. Fjöldi sviflægra krabbadýra í 10 lítrum á hverju mælidýpi á stöð 3 árið 2019. Um er að ræða meðaltal fjögurra 

mælinga (í maí, júní, ágúst og október) ásamt staðalskekkju (St.sk.). 

Alls fundust fjórar tegundir krabbaflóa í svifi Þingvallavatns árið 2019, langhalafló (Daphnia galeata), 

kúlufló (Chydorus sphaericus), ranafló (Bosmina coregonii) og mánaflóartegund sem ekki var greind 

frekar (Alona teg.) (3. tafla). Að jafnaði voru 5 langhalaflær í 10 lítrum (spönn 0–26) og fundust þær á 

flestum dýpum í öllum fjórum sýnatökuferðunum. Mest var af þeim í ágúst eða að meðaltali 10 

einstaklingar í 10 l og var mestur þéttleiki á 25 m dýpi. þéttleiki langahalaflóa árið 2019 er sá 

langminnsti sem sést hefur frá því vöktunin hófst (5. mynd) og vekur sérstaka eftirtekt að hún nær sér 

ekki á strik á neinu þeirra dýptarbila þar sem áður hefur mátt ganga að nokkrum fjölda hennar vísum. 

Ekkert bendir til að rekja megi þessar niðurstöður til fráviks við sýnatöku eða annarra utanaðkomandi 

skekkjuvaldandi þátta. Ekki er hægt að útiloka að vaxtatoppur hafi komið fram utan þess tíma sem 

sýni voru tekin, en þar sem reynt hefur verið eftir fremsta megni að taka sýnin á sem 

sambærilegustum tíma frá upphafi vöktunarverkefnisins, þá er í það minnsta ljóst að hafi teljandi 

vöxtur í stofni langhalaflóar átt sér stað, hefur tími hans hnikast til. 

Þéttleiki hinna þriggja tegundanna var afar lítill árið 2019 (3. tafla), en í heildina fundust aðeins 5 

einstaklingar af öðrum tegundum krabbaflóa en langhalafló. Ranaflóin er sú eina þeirra sem er 

raunveruleg sviftegund og hefur henni farið fækkandi nánast jafnt og þétt frá árinu 2013 (5. mynd), svo 

mjög að nú fannst aðeins einn einstaklingur. Því virðist ljóst að ranaflóin hefur ekki hagnast að neinu 

leiti á falli í þéttleika langhalaflóar. 

3. tafla. Tegundasamsetning sviflægra krabbadýra og þéttleiki (fjöldi einstaklinga í 10 lítrum) í Þingvallavatni 2019. Meðaltal, 

staðalskekkja (St.sk.) og geómetrískt meðaltal (Gm.) er reiknað fyrir stöð 3. 

16.5.2019 3 1 0 0 0 0 1 1 151 153

      "       " 5 0 0 0 2 2 4 177 186

      "       " 10 0 0 0 1 2 3 212 219

      "       " 25 0 0 0 2 3 4 196 206

      "       " 35 0 0 0 4 6 3 161 174

      "       " 45 0 0 0 4 2 9 170 186

      "       " 55 0 0 0 3 1 8 157 169

      "       " 65 0 0 0 0 0 10 130 140

16.5.2019 4 ~1 0 0 0 0 6 4 214 224

Meðaltal 0 0 0 2 2 5 169 179

St.sk. 0 0 0 1 1 1 9 9

Gm. 5 167 177

25.6.2019 3 1 0 0 0 0 21 0 3 24

      "       " 5 0 0 0 2 44 0 2 49

      "       " 10 0 0 0 1 237 0 6 243

      "       " 25 0 0 0 12 27 39 24 102

      "       " 35 0 0 0 7 24 39 18 88

      "       " 45 0 0 0 4 16 29 18 67

      "       " 55 0 0 0 3 14 10 18 46

      "       " 65 0 0 0 3 4 14 19 41

25.6.2019 4 ~1 0 0 0 0 132 2 4 139

Meðaltal 0 0 0 4 48 16 13 83

St.sk. 0 0 0 1 27 6 3 25

Gm. 25 10 65

28.8.2019 3 1 0 0 0 1 1 0 1 3

      "       " 5 0 0 0 7 70 0 2 79

      "       " 10 0 0 0 17 24 0 1 42

      "       " 25 0 0 0 26 4 17 3 50

      "       " 35 0 0 0 12 2 23 8 46

      "       " 45 0 0 0 10 3 14 3 31

      "       " 55 0 0 0 1 1 8 4 14

      "       " 65 0 1 6 3 13 6 29

28.8.2019 4 ~1 1 0 0 3 9 3 2 19

Meðaltal 0 0 0 10 14 9 4 37

St.sk. 0 0 0 3 8 3 1 8

Gm. 6 5 3 28

1.11.2019 3 1 0 0 0 0 7 1 83 91

      "       " 5 0 0 0 3 29 4 84 121

      "       " 10 0 0 0 7 18 4 86 114

      "       " 25 0 0 0 9 7 1 79 96

      "       " 35 0 0 0 7 13 2 108 130

      "       " 45 0 1 0 10 17 4 104 137

      "       " 55 0 0 0 2 4 3 144 154

      "       " 65 0 0 1 1 1 1 218 222

1.11.2019 4 ~1 0 0 1 2 11 2 53 70

Meðaltal 0 0 0 5 12 3 113 133

St.sk. 0 0 0 1 3 1 17 15

Gm. 8 2 107 128

5. mynd. Fjöldi ranaflóa og langhalaflóa í 10 lítrum á hverju dýpi árin 2008–2019. Árið 2015 fer sýnataka fram á stöð 3 samhliða 

stöð 2. Mælidýpi á stöð 3 eru 1, 5, 10, 25, 35, 45, 55 og 65 m, en samanburðarárin á stöð 2 ná mælingar aðeins niður á 35 m 

dýpi. Um er að ræða meðaltal fjögurra mælinga á hverju dýpi (í maí, júní/júlí, ágúst/september og október) ásamt 

staðalskekkju (St.sk.). 

6. mynd. Fjöldi svifdíla og augndíla í 10 lítrum á hverju dýpi árin 2008–2019. Árið 2015 fer sýnataka fram á stöð 3 samhliða 

stöð 2. Mælidýpi á stöð 3 eru 1, 5, 10, 25, 35, 45, 55 og 65 m, en samanburðarárin á stöð 2 ná mælingar aðeins niður á 35 m 

dýpi. Um er að ræða meðaltal fjögurra mælinga á hverju dýpi (í maí, júní/júlí, ágúst/september og október) ásamt 

staðalskekkju (St.sk.). 

Þéttleiki svifdíla (Leptodiaptomus tegund) nam 19 dýrum að meðaltali í 10 lítrum (spönn 0–237). Þau 

fundust á nær öllum dýpum í öllum fjórum sýnatökuferðunum árið 2019 (3. tafla). Þéttleikinn var í 

heildina langmestur á 10 m dýpi eins og algengast hefur verið í þessari vöktun en næst mestan þéttleika 

var að finna á 5 m dýpi (6. mynd). Neðan 10 metra dró úr þéttleikanum en einstaklingar fundust allt 

niður á 65 m dýpi. Þéttleiki svifdíla er minni en síðustu ár og svipar nokkuð til þess sem sjá má á árunum 

2010 – 2011 og e.t.v. 2015. Það á því einnig við um svifdílin eins og ranaflóna, að þau hagnast ekki á 

því að þéttleiki langhalaflónna fellur. Dýptardreifingu svifdílanna svipar mjög til þess sem sést hefur 

flest fyrri ár, þ.e. að þéttleikinn er mestur á 5 og 10 m dýpi.  

Þéttleiki augndíla (Cyclopoidae) var að meðaltali 9 dýr í 10 lítrum (spönn 0–39). Þéttleikinn fellur mikið 

frá fyrri árum er svipaður því sem var á árunum 2012-2015 (3. tafla, 6. mynd). Ef litið er til 

dýptardreifingar þá er ferill hennar svipaður og árin 2016 og 2018, að því leyti að þéttleikinn er mestur 

á 25 – 35 m dýpi en lækkar svo með auknu dýpi. 

Sviflæg þyrildýr  

Þyrildýr eru smásæ dýr, gjarna á bilinu 0,1–0,3 mm að lengd. Þau standa dýra neðst í svifvist 

Þingvallavatns og lifa á bakteríum, bifdýrum og örsmáum þörungum sem þau sía úr vatninu, en sumar 

tegundir éta einnig önnur þyrildýr. Þau eru því um margt áhugaverður hópur sem oft er litið framhjá, 

m.a. sökum smæðar, en í þessari vöktun hefur nokkrum hópum algengra þyrildýra verið fylgt eftir. 

Helstu tegundir og hópar eru sýndir í 4. töflu.  

Niðurstöður fyrri ára sýna að sveiflur í þéttleika þyrildýra geta verið miklar milli ára (7. og 8. mynd) og 

það á einnig við um árið 2019. Sér í lagi vekur gríðarleg sveifla í þéttleika fjaðraþyrlu (Polyarthra 

tegunda) milli ára athygli og hefur ekki fundist jafn lítið af henni áður í þessari vöktun. Slóðaþyrlu (Filinia 

terminalis) fjölgar aftur á móti mjög og er þéttleiki hennar svipaður og árið 2015, eða með því mesta 

sem sést hefur í þessari vöktun. Slóðaþyrla er tegund sem þekkt er úr margskonar vötnum, einnig er 

þekkt að hún finnist aðallega í dýpri lögum vatna (e. hypolimnion) eins og raunin virðist vera í 

Þingvallavatni (t.d. Glime, J. M. 2017). 

Sólþyrlur (Conochilus unicornis), hafa sveiflast mjög í þéttleika á vöktunartímabilinu en einnig í 

dýptardreifingu. Árið 2019 sýna þær enn eitt mynstrið því bæði þéttleiki og dýptardreifing skera sig frá 

fyrri árum. Það má rekja til mikils fjölda þeirra á 35–45 m dýpi í ágúst, en þar fyrir utan var þéttleikinn 

ekki sérlega mikill. Þegar litið er yfir tímabilið virðist sem útbreiðsla þeirra á dýptarsniði sé alla jafna 

tvennskonar, annars vegar fremur jöfn og hins vegar vaxandi með dýpi. Þéttleiki spaðaþyrlu (Keratella 

cochlearis) er hins vegar svipaður og mörg önnur ár og sama má segja með dýptardreifinguna, sem alla 

jafna er á þá leið að fjöldi fer vaxandi með dýpi.  

Þegar litið er til dýptardreifingar þyrildýra árið 2019 sést að þéttleikinn er lágur og mjög svipaður frá 

yfirborði og niður á 10 m dýpi en eykst svo niður á 45 m, þar sem aftur dregur úr honum (9. mynd). 

Þetta er í stórum dráttum í samræmi við niðurstöður fyrri ára og endurspeglar væntanlega kjördýpi 

þeirra tegunda sem mest er af. Fjaðraþyrlur (Polyarthra tegundir) og sólþyrlur (Conochilus unicornis) 

halda sig gjarna fremur ofarlega eða eru tiltölulega jafndreifðar um vatnsmassann meðan spaðaþyrlum 

(Keratella tegundir) og slóðaþyrlum (Filinia terminalis) fjölgar iðulega með dýpi. Eyraþyrlan (Synchaeta 

tegund) er hins vegar undantekning frá þessu þar sem þéttleiki hennar er meiri ofan 20 m dýpis en 

neðan (10. mynd). 

4. tafla. Tegundasamsetning helstu tegunda þyrildýra (Rotifera) og þéttleiki (fjöldi einstaklinga í 10 lítrum) í Þingvallavatni 

2019. Meðaltal, staðalskekkja (St.sk.) og geómetrískt meðaltal (Gm.) er reiknað fyrir stöð 3. 

16.5.2019 3 1 1 0 4 49 0 0 13 18 0 9 13 108

      "       " 5 1 0 22 40 0 0 44 49 9 0 13 179

      "       " 10 0 9 36 44 0 0 0 58 9 0 27 182

      "       " 25 2 13 58 58 0 0 27 31 0 0 49 238

      "       " 35 0 0 31 36 0 0 13 49 4 0 40 173

      "       " 45 0 0 58 36 0 0 36 67 9 0 22 227

      "       " 55 1 0 71 31 0 0 22 58 0 0 22 206

      "       " 65 1 4 31 40 0 0 4 27 0 0 27 134

16.5.2019 4 ~1 1 9 27 36 0 0 22 67 0 0 36 197

Meðaltal 1 3 39 42 0 0 20 44 4 1 27 181

St.sk. 0 2 8 3 0 0 5 6 2 1 4 16

Gm. 31 41 41 24 176

25.6.2019 3 1 0 0 0 13 0 0 0 18 253 0 13 298

      "       " 5 0 0 0 4 0 0 0 27 298 0 0 329

      "       " 10 0 0 13 22 0 0 0 27 191 0 0 253

      "       " 25 0 27 13 160 0 0 9 156 480 0 0 844

      "       " 35 9 13 124 80 0 0 4 138 151 0 4 524

      "       " 45 0 36 413 44 0 0 18 71 124 4 4 716

      "       " 55 0 40 142 49 0 0 22 67 62 0 18 400

      "       " 65 0 9 84 13 0 4 18 40 58 27 22 276

25.6.2019 4 ~1 0 0 0 4 0 0 0 18 240 0 9 271

Meðaltal 1 16 99 48 0 1 9 68 202 4 8 455

St.sk. 1 6 49 18 0 1 3 19 50 3 3 78

Gm. 29 52 162 414

28.8.2019 3 1 0 6 7 7 0 0 0 3 20 10 0 52

      "       " 5 0 0 11 3 0 0 0 4 52 1 1 73

      "       " 10 0 22 17 20 0 0 0 6 46 12 2 124

      "       " 25 0 231 693 204 0 0 0 98 0 222 9 1458

      "       " 35 4 1351 1040 302 0 0 0 116 0 160 0 2973

      "       " 45 27 1431 987 373 0 0 0 107 0 36 0 2960

      "       " 55 28 231 311 489 18 0 0 169 0 36 0 1281

      "       " 65 12 53 1262 907 53 0 0 178 0 9 18 2492

28.8.2019 4 ~1 0 196 71 0 18 0 0 53 0 27 9 373

Meðaltal 9 416 541 288 9 0 0 85 15 61 4 1427

St.sk. 4 216 183 109 7 0 0 26 8 29 2 450

Gm. 156 91 36 22 611

1.11.2019 3 1 1 4 82 110 2 0 0 40 79 131 3 453

      "       " 5 3 0 62 98 0 0 0 62 124 196 9 554

      "       " 10 3 9 98 160 0 0 0 53 89 204 9 626

      "       " 25 0 9 89 169 0 0 0 53 62 400 9 791

      "       " 35 2 27 160 160 0 0 0 27 44 116 9 544

      "       " 45 2 36 98 116 0 0 0 27 53 187 18 536

      "       " 55 1 9 124 204 0 0 0 36 18 284 9 686

      "       " 65 3 0 213 142 9 0 0 9 36 276 18 706

1.11.2019 4 ~1 3 0 107 124 0 0 0 44 89 151 0 519

Meðaltal 2 12 116 145 1 0 0 38 63 224 10 612

St.sk. 0 5 17 13 1 0 0 6 12 33 2 39

Gm. 108 141 34 55 208 9 603

7. mynd. Fjöldi fjaðraþyrlna og slóðaþyrlna í 10 lítrum á hverju dýpi árin 2008–2019. Árið 2015 fór sýnataka fram á stöð 3 

samhliða stöð 2. Mælidýpi á stöð 3 eru 1, 5, 10, 25, 35, 45, 55 og 65 m, en samanburðarárin á stöð 2 ná mælingar aðeins niður 

á 35 m dýpi. Um er að ræða meðaltal fjögurra mælinga á hverju dýpi (í maí, júní/júlí, ágúst/september og október) ásamt 

staðalskekkju (St.sk.). 

8. mynd. Fjöldi sólþyrlna og spaðaþyrlna í 10 lítrum á hverju dýpi árin 2008–2019. Árið 2015 fór sýnataka fram á stöð 3 

samhliða stöð 2. Mælidýpi á stöð 3 eru 1, 5, 10, 25, 35, 45, 55 og 65 m, en samanburðarárin á stöð 2 ná mælingar aðeins niður 

á 35 m dýpi. Um er að ræða meðaltal fjögurra mælinga á hverju dýpi (í maí, júní/júlí, ágúst/september og október) ásamt 

staðalskekkju (St.sk.).  

9. mynd. Fjöldi sviflægra þyrildýra í 10 lítrum á hverju mælidýpi á stöð 3 árið 2019. Um er að ræða meðaltal fjögurra mælinga 

(í maí, júní, ágúst og október) ásamt staðalskekkju (St.sk.). 

 

10. mynd. Meðalfjöldi slóða- spaða- sól og eyraþyrlna í 10 lítrum á hverju mælidýpi á stöð 3 árið 2019.  

Vatnshiti á stöð 2 

Vatnshiti er mikilvægur áhrifaþáttur í lífríki Þingvallavatns og einn þeirra mæliþátta sem skráður hefur 

verið frá upphafi verkefnisins árið 2007. Fyrstu árin var vatnshiti mældur í hverri sýnatökuferð, þ.e. 

fjórum til fimm sinnum á ári, með því að láta fjölþáttamæli síga í kapli niður og taka mælingu með 

reglulegu millibili. Þessu verklagi hefur verið haldið áfram, en í nokkuð breyttri mynd þar sem vatnshiti 

er nú, ásamt rafleiðni og sýrustigi, mældur í vatnssýni af hverju hinna föstu sýnatökudýpa. Þessu til 

viðbótar hefur vatnshiti verið mældur að sumarlagi á stöð 2 (1. mynd) með síritandi hitamælum á 

klukkustundar fresti frá árinu 2010. Þær mælingar eru gerðar á 10 dýpum; 4, 8, 12, 16, 20, 24, 28, 32, 

36 og 40 m dýpi. 

Þótt hitamælingar í sýnatökuferðum gefi í sjálfu sér góða mynd af vatnshita og dreifingu hans í 

vatnssúlunni frá yfirborði og niður á 65 m dýpi, þá er í raun um punktmælingar að ræða. Þar sem nokkur 

tími líður á milli þessara mælinga getur verið óvarlegt að draga af þeim of miklar ályktanir um 

heildarhitabúskap vatnsins að sumarlagi. Til að stoppa í þessi göt hafa hitasíritarnir sannað gildi sitt. 

Þetta sýndi sig með sérlega skörpum hætti sumarið 2019 þegar svo vildi til að sýnatökuferðirnar lentu 

sitt hvoru megin við hámarkshitatopp sumarsins þegar dagsmeðalhiti á 4 m dýpi náði 14°C. Þetta er 

hæsti vatnshiti sem mælst hefur í Þingvallavatni frá því að þessi vöktun hófst árið 2007.  

Þróun vatnshitans sést vel þegar hitaferlar á einstökum dýpum eru skoðaðir en jafnframt sjást afar 

greinilega þau áhrif sem vindur hefur á þá ferla (11. mynd) og hve sterkur vindur þarf að vera til að slík 

áhrif komi fram. Slík mörk virðast liggja nærri 8 m/sek. í stöðugum vindi og fari vindur yfir 10 m/sek. 

má vænta verulegra áhrifa.  

 

11. mynd. Sólarhringsmeðaltöl vatnshita (°C) á dýptarsniði á stöð 2 á tímabilinu 17.5.–31.10 árið 2019 ásamt 10 mínútna 

meðalvindhraða (gögn frá Veðurstofu Íslands). Vatnshiti mældur með síritandi hitamælum á 4, 8, 12, 16, 20, 24, 28, 32, 36 

og 40 m dýpi. 

12. mynd. Vatnshiti (°C) á dýptarsniði á stöð 2 á tímabilinu 17.5.–31.10 árið 2019. Efri mynd: Litir endurspegla vatnshita í °C. 

Mælt með síritandi hitamælum á 4, 8, 12, 16, 20, 24, 28, 32, 36 og 40 m dýpi. Neðri mynd: Vatnshiti á 4 m, 12 m og 40 m dýpi. 

Myndirnar byggja á sólarhringsmeðaltölum á hverju dýpi. 

Auðveldast er að gera sér grein fyrir hitadreifingu vatnsmassans á hverjum tíma með því að nota fylltar 

myndir þar sem litir tákna mismunandi vatnshita (12. mynd). Þannig má auðveldlega fylgja eftir þróun 

vatnshitans og fylgja eftir breytingum í tíma og rúmi frá efsta mæli og niður að botni á rúmlega 40 m 

dýpi. Ef litið er sérstaklega til vatnshita í efstu lögum vatnsins annars vegar og við botn hins vegar sést 

að varmaflutningur til botns er afar lítill meðan vatnshiti í efri lögum fer stöðugt hækkandi þar til í 

storminum kringum 9. ágúst. Þarna má glöggt sjá að öflug lagskipting hefur orðið í vatnssúlunni og 

virðist skilin lengst af liggja nærri 20 m dýpi, en mesti hitamunur sem mældist í vatnssúlunni (4–40 m) 

á tímabilinu var um 7,5°C. Umræddur stormur ásamt öðrum smærri í kjölfarið ná hins vegar að brjóta 

upp þessa lagskiptingu sem sést hvað best á því að vatnshiti við botn hækkar um 2 °C á skömmum tíma. 

Eftir sem áður helst vatnshiti allhár langt fram á haust þótt full blöndun verði og þann 1. október er 

meðalhitinn í vatnssúlunni enn tæpar 9 °C. Það er því ljóst að ef saman fara stillt sumur með háum 

lofthita getur það ekki einungis haft áhrif á þeim tíma sem lagskipting er til staðar, og sakapað eftir 

atvikum góðar eða lakar aðstæður fyrir þörungagróður og aðrar lífverur, heldur getur hitinn haft áhrif 

langt fram á haust og þar með mögulega skipt máli þegar kemur að aðstæðum á hrygningartíma 

bleikjuafbrigða vatnsins. Þetta er atriði sem ljóst má vera að þarfnast sérstakrar athygli í framtíðinni. 

Lokaorð 
Árið 2019 varð að ýmsu leyti sérstakt m.t.t. þeirra þátta sem vaktaðir hafa verið frá árinu 2007. Þeir 

þættir sem vekja sérstaka athygli eru lágur þéttleiki svifkrabbadýra, sem í tilviki langhalaflóar líkist 

einna helst hruni, og svo hinn hái vatnshiti, sem ekki aðeins var sá hæsti sem mælst hefur í þessu 

vöktunarverkefni, heldur gerði það að verkum að vatnshiti varð óvenju hár langt fram eftir hausti. Hvort 

og þá hvernig þessir þættir tengjast er óljóst en freistandi er að velta upp spurningunni hvort svarið 

liggi í samsetningu svifþörungaflóru vatnsins og hvort breyting hafi orðið í framboði heppilegra 

fæðutegunda fyrir síara á borð við langhalaflær. Þetta sýnir enn og aftur mikilvægi þess að fylgjast með 

ekki aðeins með magni svifþörunga í Þingvallavatni heldur einnig tegundasamsetningu þeirra. 

Aðrir þættir vekja einnig spurningar og á meðal þeirra er afkoma murtu í vatninu, en langhalafló er 

mikilvæg fæða murtu að sumarlagi. Síðla sumars fór fram mikil leit í sunnanverðu Þingvallavatni þar 

sem kafarar fóru yfir stór svæði og gerðu þeir grein fyrir því að sést hefði töluvert af dauðum fiski á 

botni vatnsins. Þá varð hin hefðbundna murtuveiði um haustið mjög léleg, en eftir er að vinna úr þeim 

sýnum sem tekin voru í tengslum við hina árlegu vöktun murtustofnsins haustið 2019.  

